
“བསམ་གཞིག་གཟབ་ནན་དང་། བཀོད་པ་རྒྱ་ཆེ་བ།
མིག་རྒྱང་རིང་བ་བཅས་ནི་རྒྱལ་ཁབ་ཕྱི་ནང་གི་ལས་རིགས་་་
ཁག་གི་མི་སྣའི་སེམས་རྣལ་རིལ་བུ་ཞིག་རེད”ཚེས་25ཉིན།
དབྱིན་ཇིའི་ས་ལི་སློབ་ཆེན་ཚོང་ལས་སློབ་གླིང་གི་དགེ་རྒན་་་
ཆེ་མོ་བ་ཞུང་ཡུས་ཀྱིས་ཤིན་ཧྭ་གསར་འགྱུར་ཁང་གི་གསར་་་
འགོད་པའི་བཅར་འདྲི་དང་ལེན་བྱེད་སྐབས། ཀྲུང་གོའི་་་་་་
འགོ་ཁྲིད་པས་ཉེ་ཆར་དཔལ་འབྱོར་དང་སྤྱི་ཚོགས་ཁྱབ་་་་་་་་་
ཁོངས་ཀྱི་རིགས་གཅིག་མཁས་ཅན་གྱི་བཞུགས་མོལ་ཚོགས་་་
འདུའི་ཐོག་གནང་བའི་གསུང་བཤད་གལ་ཆེན་ལ་གདེང་་་་་་
འཇོག་དེ་ལྟར་བྱས་པ་རེད།

ཞུང་ཡུས་ཀྱིས་ད་རེས་ཀྱི་བཞུགས་མོལ་ཚོགས་འདུའི་་་་
ཐོག་ནས་རྙོག་འཛིང་ཆེ་བའི་རྒྱལ་སྤྱིའི་ཁོར་ཡུག་འོག་ཀྲུང་་་་
གོས་མིག་སྔའི་དུས་བབ་གནད་ལ་འཁེལ་ཞིང་གཟབ་ནན་་་་་
ངང་ཁོང་དུ་ཆུད་པར་བྱས་པ་མ་ཟད། འབྱུང་འགྱུར་གྱི་་་་་་་་
དཔལ་འབྱོར་འཕེལ་རྒྱས་ཀྱི་བཀོད་པའང་ཁ་གསལ་ཡོད་པ་་
དེས་ལས་རིགས་ཁག་གིས་ཀྲུང་གོའི་དཔལ་འབྱོར་འཕེལ་་་་་་
རྒྱས་ཀྱི་མདུན་ལམ་ལ་ཡིད་ཆེས་དེ་བས་ཆེ་རུ་ཕྱིན་ཡོད་ཅེས་་

བརྗོད།
བཞུགས་མོལ་ཚོགས་འདུའི་ཐོག་བཏོན་པའི་རྒྱལ་ནང་་

གི་འཁོར་སྐྱོད་ཆེན་པོ་གཙོ་བོར་བྱེད་པ་དང་། རྒྱལ་ནང་་་་་་་
དང་རྒྱལ་སྤྱིའི་འཁོར་སྐྱོད་གཉིས་ཀྱིས་འཕེལ་རྒྱས་ཀྱི་བཀོད་་
པ་གསར་པ་ཆགས་རྒྱུར་སྐུལ་འདེད་གཏོང་རྒྱུའི་སྐོར་གླེང་་་་་
སྐབས། ཞུང་ཡུས་ཀྱིས་ཀྲུང་གོའི་དཔལ་འབྱོར་རང་མོས་་་་་་
སྐྱོན་བྲལ་ངང་འཕེལ་རྒྱས་འགྲོ་བཞིན་ཡོད་པ་དེ་ནི་རྒྱལ་་་་་་་་
ཁབ་གཞན་དག་དང་འདྲ་མཉམ་མཉམ་ལས་ཀྱི་འབྲེལ་བ་་་་་
འཛུགས་ཐུབ་པའི་ཆ་རྐྱེན་གལ་ཆེན་ཞིག་རེད་ལ། འཁོར་་་་་
སྐྱོད་གཉིས་འཕེལ་རྒྱས་གཏོང་བའི་གཞི་འཛིན་ས་ཞིག་ཀྱང་་
རེད་ཅེས་བརྗོད།

ཚན་རྩལ་གསར་གཏོད་ལ་བརྟེན་ནས་འཕེལ་རྒྱས་ཀྱི་་་་
སྒུལ་ནུས་གསར་པ་འཕེལ་བ་བྱ་རྒྱུའི་སྐོར་ལ་ཞུང་ཡུས་ཀྱིས།
“ཚན་རྩལ་གསར་གཏོད་ཀྱི་གལ་ཆེའི་རང་བཞིན་དང་དེ་་་་་་
བཞིན་ལག་རྩལ་གསར་གཏོད་ཁྲོད་ཀྱི་ཁེ་ལས་ཀྱི་བྱེད་པོའི་་་་
ནུས་པ་ནི་ཀྲུང་གོའི་ཁེ་ལས་མཁས་ཅན་ལ་སྐུལ་མ་ཐེབས་པ་་
ཞིག་ཡིན་པ་དང་། མཐོ་གསར་ཚན་རྩལ་ཁེ་ལས་དེ་བས་་་་་་་

མང་བ་ཞིག་འཕེལ་རྒྱས་གཏོང་དགོས་པ་མ་ཟད། ཚན་རྩལ་
དང་དཔལ་འབྱོར་འཕེལ་རྒྱས་ཀྱི་སྒུལ་ཤུགས་གསར་པར་་་་་་
གྱུར་བ་བྱེད་དགོས་པའི་ནན་བཤད་བྱས་ཡོད”ཅེས་བརྗོད།

རྒྱལ་སྤྱིའི་མཉམ་ལས་སྐོར་གླེང་སྐབས། ཞུང་ཡུས་ཀྱིས་
རྒྱལ་སྤྱིའི་མཉམ་ལས་ནི་འཁོར་སྐྱོད་གཉིས་ཁྲོད་ཀྱི་ལྷུ་ཚིགས་
གལ་ཆེན་ཞིག་རེད། ཀྲུང་གོས“ནང་ནུས”ཞུན་བརྡར་ཡག་
པོ་བྱེད་པའི་རྨང་གཞིའི་ཐོག་ཡིད་ཆེས་ཆེན་པོས་ཆུ་ཚད་་་་་་་་
མཐོ་བའི་ཕྱི་ཕྱོགས་སྒོ་མོ་འབྱེད་བཞིན་ཡོད་པ་དེ་ནི་རྒྱལ་་་་་་་
སྤྱིའི་རང་མོས་ཉོ་ཚོང་གི་ཆེས་བློ་བརྟན་འགྱུར་མེད་དང་་་་་་་་
ཆེས་ནུས་ལྡན་གྱི་སྲུང་སྐྱོང་པའི་གྲས་སུ་གྱུར་བ་བྱས་ཡོད་་་་་་་
ཅེས་བརྗོད།

ཞུང་ཡུས་ཀྱིས་རྒྱལ་ཁབ་མང་པོ་ཞིག་གིས་ཀྲུང་གོར་་་་་་་
ཐོབ་པའི་གྲུབ་འབྲས་ལ་ཚད་མཐོའི་གདེང་འཇོག་བྱེད་པ་མ་
ཟད། ཀྲུང་གོའི་འཕེལ་རྒྱས་ཀྱི་འགྲོ་ལམ་ལ་ཞིབ་འཇུག་བྱ་་་་
རྒྱུར་སྐུལ་འདེད་བཏང་ནས་ཀྲུང་གོའི་འཕེལ་རྒྱས་ཀྱི་ལམ་་་་་
འཁེལ་རླངས་འཁོར་ནང་སྡོད་རྒྱུའི་རེ་བའང་བྱེད་ཀྱི་ཡོད་་་་་
ཅེས་བརྗོད།

ཤིན་ཧྭ་གསར་འགྱུར་ཁང་གྲོང་ཁྱེར་མོ་སི་ཁོ་ནས་་་
གློག་འཕྲིན་འབྱོར་པ་གཞིར་བཟུང་། ཨུ་རུ་སུའི་ཕྱི་་་་་་་་་་་
འབྲེལ་དཔོན་ལཱ་ཧྥུའུ་ལུའོ་ཧྥུའུ་ཡིས་ཉིན་ཤས་གོང་གྲོང་ཁྱེར་
མོ་སི་ཁོ་རུ་འཚམས་འདྲིར་ཡོང་བའི་ཨ་རིའི་རྒྱལ་དོན་བློན་་་
ཆེན་གཞོན་པ་སི་ཏི་ཧྥིང·པི་ཀེན་དང་ཐུག་འཕྲད་བྱེད་་་་་་་་་

སྐབས། ཨུ་རུ་སུ་ཕྱོགས་ཀྱིས་ཨ་རི་དང་ཡོ་རོབ་མནའ་་་་་་་་་་་
འབྲེལ་ལ་བྷེ་ཨུ་རུ་སུའི་ནང་སྲིད་ལ་ཐེ་ཇུས་བྱེད་མི་རུང་ཞེས་
ཐ་ཚིག་བསྒྲགས་པ་རེད།

ཨུ་རུ་སུ་ཕྱི་འབྲེལ་པུའི་དྲ་ཚིགས་ཐོག་ཉིན་དེར་གསལ་་
བསྒྲགས་སྤེལ་བའི་ནང་། ཨུ་རུ་སུ་ཕྱོགས་ཀྱིས་བྷེ་ཨུ་རུ་སུར་་

བཀག་སྡོམ་བྱེད་པའམ་ཡང་ན་ཆབ་སྲིད་ཀྱི་གནོན་ཤུགས་་་་་
སྤྲད་དེ་བྷེ་ཨུ་རུ་སུའི་རྒྱལ་ནང་དུ་ཕན་ཚུན་བརྩི་འཇོག་བྱེད་་
པའི་སྐད་ཆ་ཤོད་རེས་ཀྱི་སྒྲིག་སྲོལ་འཛུགས་པའི་འཕེལ་རིམ་
གཏོར་བཤིག་གཏོང་མི་ཆོག་ཅེས་ནན་བཤད་བྱས་ཡོད་པ་་་་་
དང་། ཨུ་རུ་སུས་ཨ་རི་དང་ཡོ་རོབ་མནའ་འབྲེལ་ལ་སྲིད་་་་་་
གཞུང་ལ་ངོ་རྒོལ་བྱེད་པའི་རྔམ་སྟོན་ཁྲོམ་སྐོར་བྱ་རྒྱུའི་་་་་་་་་་་
ཡོངས་བསྒྲགས་འབོད་སྐུལ་བྱེད་པ་ཚུད་པའི་རྣམ་པ་གང་་་་་
རུང་གི་ཐོག་ནས་བྷེ་ཨུ་རུ་སུའི་ནང་སྲིད་ལ་ཐེ་ཇུས་བྱེད་མི་་་་་
རུང་ཞེས་ཐ་ཚིག་བསྒྲགས་པ་འཁོད་ཡོད་པ་རེད། (དམ་་་་
ཆོས་མི་ཕམ་གྱིས་བསྒྱུར། བདེ་སྐྱིད་དབང་མོས་ཞུས)

ཀྲུང་གོས་འབྱུང་འགྱུར་གྱི་དཔལ་འབྱོར་འཕེལ་རྒྱས་ཀྱི་ཁ་གསལ་བའི་བཀོད་པར་ཡིད་ཆེས་ཆེན་པོ་བྱེད་པ།
—— དབྱིན་ཇིའི་ས་ལི་སློབ་ཆེན་ཚོང་ལས་སློབ་གླིང་གི་དགེ་རྒན་ཆེ་མོ་བ་ཞུང་ཡུས་ལ་བཅར་འདྲི་བྱས་པ།

ཤིན་ཧྭ་གསར་འགྱུར་ཁང་གི་གསར་འགོད་པ། སུན་ཞའོ་ལིང་།

ཨུ་རུ་སུའི་ཕྱི་འབྲེལ་དཔོན་གྱིས་ཨ་རི་དང་ཡོ་རོབ་མནའ་འབྲེལ་ལ་བྷེ་
ཨུ་རུ་སུའི་ནང་སྲིད་ལ་ཐེ་ཇུས་བྱེད་མི་རུང་ཞེས་ཐ་ཚིག་བསྒྲགས་པ།

⇐ ཙམ་པབ་་་་་་་་
ཝེའི་མཱ་ཉི་གཱ་ལན་ཞིང་་་་
ཆེན་མུའུ་ཐཱ་ལེ་གྲོང་་་་་་་་་
ཁྱེར་གྱི་ཀུའུ་ཐཱ་ཝུའུ་ལཱ་་་་
ལེ་གྲོང་ཚོར་གྲོང་སྡོད་་་་་
སྨན་པ་དབྱི་ལེ་ཧྲ་པའེ·
ཀུའེ་ཧྲེ་ཀུའེ་ཡིས“རྐང་་་
གནོན་ལག་འཁྲུད་ཡོ་་་་་་་་
ཆས”ཤིག་བཟོས་ཏེ།
རིམས་ནད་མཆེད་པའི་་
ཉེན་ཁ་ཆུང་དུ་བཏང་་་་་
བ་རེད།

འདི་ནི་ཙམ་པབ་་་་
ཝེའི་མཱ་ཉི་གཱ་ལན་ཞིང་་་་
ཆེན་མུའུ་ཐཱ་ལེ་གྲོང་་་་་་་་་
ཁྱེར་གྱི་ཀུའུ་ཐཱ་ཝུའུ་ལཱ་་་་
ལེ་གྲོང་ཚོར་གྲོང་མི་ཞིག་་
གིས“རྐང་གནོན་ལག་་་་
འཁྲུད་ཡོ་ཆས”སྤྱད་དེ་་་
ལག་པ་འཁྲུ་བཞིན་པ།

ཀྲུང་གོ་དང་ཡོ་རོབ་ཀྱི་དུས་གཏན་མེ་འཁོར（ཁྲེང་ཏུའུ）རིམ་རྩིས་བརྒྱབ་ན་གཏོང་ཚད་རྒྱལ་ཡོངས་ཀྱི་སྔོན་དུ་ཐེངས་6000ལས་བརྒལ་བ།
ཟླ་8ཚེས་26ཉིན་གྱི་ཕྱི་དྲོ་གློག་རྡུལ་ཐོན་ཟོག་དང་། རྒྱུན་མཁོའི་བརྒྱ་ཟོག སྨན་སྤྱོད་ཁ་རས་སོགས་དངོས་ཟོག་བྱུར་བུར་བླུགས་པའི་མེ་འཁོར་ཞིག་ཁྲེང་ཏུའུ་རྒྱལ་སྤྱིའི་ལྕགས་ལམ་གྲུ་ཁ་ནས་ཧོ་ལན་་་

ཏིར་པའོ་རུ་ཐོན་པ་དང་དེ་སྔོན་དང་མི་འདྲ་བ་ནི་ད་ཐེངས་རིམ་རྩིས་བརྒྱབ་ན་མེ་འཁོར་གཏོང་ཐེངས་6000པ་དེ་ཡིན་ལ་རྒྱལ་ཡོངས་ཀྱི་སྔོན་དུ་གཏོང་ཐེངས་6000ལས་བརྒལ་བ་ཞིག་ཀྱང་རེད།

ཉིན་ཤས་གོང་། ཐེ་ལན་དུ་བཅའ་སྡོད་ཀྲུང་་་་
གོའི་གཞུང་ཚབ་ཆེ་མོ་ཁང་གི་གནས་སྐབས་ལས་་་་་་
ཚབ་དབྱང་ཤིན་གྱིས་ཤིན་ཧྭ་གསར་འགྱུར་ཁང་གི་་
ཡིག་ཐོག་བཅར་འདྲི་དང་ལེན་བྱེད་སྐབས་དེ་ཉིན་་
གཉེར་བའི་རྫ་ཆུ་དང་མེ་ཀུང་གཙང་པོའི་མཉམ་་་་་་
ལས་ཀྱི་འགོ་ཁྲིད་མི་སྣའི་ཚོགས་འདུ་ཐེངས་གསུམ་་
པའི་ཐོག་ཕྱོགས་ཁག་གིས་ཆུའི་ཐོན་ཁུངས་དང་།
མཉམ་སྦྲེལ་མཉམ་མཐུད། རྒྱུན་མཐུད་འཕེལ་་་་་་་་་
རྒྱས། སྤྱི་པའི་འཕྲོད་བསྟེན། དམངས་འཚོ་་་་་་་་་་་་
སོགས་ཁྱབ་ཁོངས་ཀྱི་དངོས་སྒྲུབ་མཉམ་ལས་ཐད་་་
ངོས་འཛིན་གཅིག་མཐུན་བྱུང་ཡོད། དེ་དང་་་་་་་་་་་
ཆབས་ཅིག་ཚོགས་འདུའི་ཐོག་རྫ་ཆུ་དང་མེ་ཀུང་་་་་་
གཙང་པོའི་མཉམ་ལས་ལམ་སྲོལ་ལ་ལོ་4ཡི་རིང་་་་་་
ཐོབ་པའི་གྲུབ་འབྲས་ལ་ཚད་མཐོའི་ཁས་ལེན་བྱས་་
ནས་ས་ཁུལ་མཉམ་ལས་ཀྱི་འཆར་གཞི་གསར་པ་་་་་་
བཀོད་ཡོད་ཅེས་བརྗོད་པ་རེད།

དབྱང་ཤིན་གྱིས་རྫ་ཆུ་དང་མེ་ཀུང་གཙང་་་་་་་་
པོའི་མཉམ་ལས་ཀྱི“འགོ་ཁྲིད་མི་སྣས་ཁྲིད་སྟོན་་་་་་་
དང་། ཕྱོགས་ཀུན་ལ་ཁྱབ་པ། སྡེ་ཚན་ཚང་མ་་་་་་་་
ཞུགས་པ”བཅས་ཀྱི་རྣམ་པ་བཟང་པོ་ཆགས་ཤིང་།
རྫ་ཆུ་དང་མེ་ཀུང་གཙང་པོའི་མཉམ་ལས་ལམ་སྲོལ་
བཙུགས་ནས་ལོ་4ལྷག་ཙམ་རིང་རྫ་ཆུ་དང་མེ་ཀུང་་
གཙང་པོའི་རྒྱུད་ཀྱི་རྒྱལ་ཁབ་ཀྱིས་བསམ་བློ་གཏོང་་
སར་བསམ་བློ་གཏོང་བ་དང་ཤུགས་རྒྱག་སར་་་་་་་་་་
ཤུགས་བརྒྱབ་སྟེ་མཉམ་ལས་བྱེད་མགྱོགས་སུ་་་་་་་་་་་
གཏོང་རྒྱུ་རྒྱུན་འཁྱོངས་བྱས་པས་དུས་ཐུང་ནང་་་་་་་
བསམ་ཚུལ་དངོས་ཡོད་དུ་གྱུར་ནས་སྐྱེད་སྲིང་དུས་་
སྐབས་ནས་འཚར་ལོངས་དུས་སྐབས་སུ་མགྱོགས་་་་
མྱུར་སླེབས་ཡོད་ཅེས་བརྗོད་པ་རེད།

ཁོང་གིས་རྫ་ཆུ་དང་མེ་ཀུང་གཙང་པོའི་་་་་་་་་་་་
མཉམ་ལས་ཀྱིས་རིམ་པ་མང་བ་དང་ཁྱབ་ཁོངས་་་་་་
མང་བའི་མཉམ་ལས་ཀྱི་སྒྲོམ་གཞི་བཟོས་ནས་་་་་་་་་་
མཛུབ་ཁྲིད་རང་བཞིན་གྱི་ཡིག་ཆ་མང་པོ་འཆར་་་་་་
འགོད་གཏན་འབེབས་བྱས་ཏེ་ཆེད་དོན་ཐེབས་་་་་་་་
རྩའི་རྣམ་གྲངས་300ལྷག་ཙམ་བདེ་བླག་ངང་ལག་
བསྟར་བྱས་པ་དང་རྨང་གཞིའི་སྒྲིག་བཀོད་དང་་་་་་་
བཟོ་ལས་ཅན་གྱི་རྣམ་གྲངས་30ཙམ་ལས་འགོ་་་་་་་་
ཚུགས་ནས་དེའི་རྒྱུད་ཀྱི་དཔལ་འབྱོར་དང་སྤྱི་་་་་་་་་་
ཚོགས་འཕེལ་རྒྱས་ལ་ལེགས་སྐྱེས་གལ་ཆེན་ཕུལ་་་་་་་
ཡོད། “རྫ་ཆུ་དང་མེ་ཀུང་གཙང་པོའི་འོད་ཟེར་བྱ་་
སྤྱོད”དང་། “རྫ་ཆུ་དང་མེ་ཀུང་གཙང་པོའི་་་་་་་་་་་
གཞོན་ནུའི་གཙོ་འཛིན་གྱི་རིག་གནས་ཉམས་ལེན་་་
སྒར་ས”“ཐོག་མེད་གློག་བརྙན་ཁང”སོགས་་་་་་་་་་་
དམངས་འཚོའི་རྣམ་གྲངས་ལས་མང་ཚོགས་ཀྱི་་་་་་་་
ཐོབ་ཚོར་ཆེ་རུ་ཕྱིན་ནས་དམངས་ཚོགས་དབར་་་་་་་
རྒྱུས་མངའ་ལོན་ཚད་དང་ཡིད་ཆེས་བྱེད་ཚད་མཐོ་་
རུ་ཕྱིན་ཡོད་ཅེས་བརྗོད་པ་རེད།

ཆུའི་ཐོན་ཁུངས་ཀྱི་མཉམ་ལས་གནད་དོན་་་་་་
སྐོར་གླེང་སྐབས། དབྱང་ཤིན་གྱིས་རྫ་ཆུ་དང་མེ་་་་་་

ཀུང་གཙང་པོའི་མཉམ་ལས་དེ་ཆུ་བོ་དང་གཙང་པོ་
ལས་བྱུང་བ་ཞིག་ཡིན། ཆུའི་ཐོན་ཁུངས་ཀྱི་མཉམ་་
ལས་ནི་རྫ་ཆུ་དང་མེ་ཀུང་གཙང་པོའི་མཉམ་ལས་་་་་
ཀྱི་སྔོན་སྒྲུབ་ཁྱབ་ཁོངས་ལྔའི་གྲས་ཤིག་རེད། རྫ་ཆུ་
དང་མེ་ཀུང་གཙང་པོའི་རྒྱུད་ཀྱི་རྒྱལ་ཁབ་ཀྱི་ཐུན་་་་་
མོང་འབད་བརྩོན་འོག་རྫ་ཆུ་དང་མེ་ཀུང་གཙང་་་་་་
པོའི་ཆུའི་ཐོན་ཁུངས་ཀྱི་མཉམ་ལས་ལམ་སྲོལ་རྒྱུན་་
ཆད་མེད་པར་འཐུས་སྒོ་ཚང་དུ་ཕྱིན་པ་དང་། རྫ་་་་
ཆུ་དང་མེ་ཀུང་གཙང་པོའི་ཆུའི་ཐོན་ཁུངས་ཀྱི་་་་་་་་་
མཉམ་ལས་མཉམ་འབྲེལ་ལས་དོན་ཚོགས་ཆུང་་་་་་་་
འཁོར་སྐྱོད་བདེ་བླག་བྱུང་བ། ལོ་ལྔའི་བྱ་སྤྱོད་་་་་་་་་
འཆར་གཞི་བཟོས་པ། རྫ་ཆུ་དང་མེ་ཀུང་གཙང་་་་་་
པོའི་ཆུའི་ཐོན་ཁུངས་མཉམ་ལས་ལྟེ་གནས་དངོས་་་
སུ་བཙུགས་པ་མ་ཟད། ད་དུང་རྫ་ཆུ་དང་མེ་ཀུང་་་་
གཙང་པོའི་ཆུའི་ཐོན་ཁུངས་ཀྱི་གླེང་སྟེགས་སྐབས་་་
དང་པོ་དང་རྫ་ཆུ་དང་མེ་ཀུང་གཙང་པོའི་ཆུའི་་་་་་་་
ཐོན་ཁུངས་ཀྱི་པུའུ་ཀྲང་གི་ཚོགས་འདུ་སྐབས་དང་་
པོ་འཚོགས་ཡོད། རྫ་ཆུ་དང་མེ་ཀུང་གཙང་པོའི་་་་་་
མཉམ་ལས་ཀྱི་འགོ་ཁྲིད་མི་སྣའི་ཚོགས་འདུ་ཐེངས་་
གསུམ་པའི་ཐོག་ད་དུང་ཀྲུང་གོ་ཕྱོགས་ཀྱིས་འདི་ལོ་
ནས་བཟུང་མེ་ཀུང་གཙང་པོའི་རྒྱུད་ཀྱི་རྒྱལ་ཁབ་ལ་
རྫ་ཆུའི་ལོ་ཧྲིལ་པོའི་ཆུ་དཔྱད་ཆ་འཕྲིན་སོགས་ཀྱི་་་་་
བྱ་ཐབས་གལ་ཆེན་མཉམ་སྤྱོད་བྱ་རྒྱུའི་ཁྱབ་་་་་་་་་་་་་་
བསྒྲགས་བྱས་ཡོད་ཅེས་བརྗོད་པ་རེད།

རྒྱལ་ཁབ་དྲུག་པོའི（ཀྲུང་གོ་དང་། ཁམ་ཕུ་་་་་
ཁྲེ། ལོ་སི། འབར་མ། ཐེ་ལན། ཝེ་ཐེ་་་་་་་་་་་་་་
ནམ）དབར་གྱི་ས་ཁོངས་སྒྲོལ་བའི་ཚོང་དོན་སྐོར་་་་
གླེང་སྐབས། དབྱང་ཤིན་གྱིས་རྫ་ཆུ་དང་མེ་ཀུང་་་་་་
གཙང་པོའི་རྒྱུད་ཀྱི་རྒྱལ་ཁབ་ཚང་མ་ནི་འཕེལ་རྒྱས་
འགྲོ་བཞིན་པའི་རྒྱལ་ཁབ་ཡིན་པས་དཔལ་འབྱོར་་་
འཕེལ་རྒྱས་འགྲོ་མགྱོགས་པ་དང་མཉམ་ལས་ཀྱི་་་་་་་
དགོས་མཁོ་ཧ་ཅང་ཆེ་བ། ཚང་མར་དཔལ་འབྱོར་་
འཕེལ་རྒྱས་དང་དམངས་འཚོ་ལེགས་གཏོང་གི་་་་་་་་
ཐུན་མོང་གི་ལས་འགན་འཕྲད་ཡོད། རྫ་ཆུ་དང་མེ་
ཀུང་གཙང་པོའི་ས་ཁོངས་སྒྲོལ་བའི་དཔལ་འབྱོར་་་
དང་། ཐོན་ནུས། མཉམ་སྦྲེལ་མཉམ་མཐུད་་་་་་་་་་་
སོགས་སྔོན་སྒྲུབ་ཁྱབ་ཁོངས་ཀྱི་ལས་དོན་ཚོགས་་་་་་་
ཆུང་གིས་མཉམ་ལས་ཀྱི་ཆུ་ཚད་རྒྱུན་ཆད་མེད་པར་
མཐོ་རུ་བཏང་ནས་རྫ་ཆུ་དང་མེ་ཀུང་གཙང་པོའི་་་་་
མཉམ་ལས་ཀྱི་ས་ཁོངས་ཕལ་པའི་ཁྱབ་ཁོངས་ཁག་་
གི་དུས་ཡུན་རིང་འབྲིང་གི་འཕེལ་རྒྱས་ཀྱི་འཆར་་་་་་
འགོད་བཟོས་ཡོད། ཀྲུང་གོ་དང་ཐེ་ལན་གྱིས་་་་་་་་་་
ཕྱོགས་གཉིས་དང་ས་ཁུལ་གྱི་མཉམ་ལས་ཁྲོད་ས་་་་་་
ཁོངས་སྒྲོལ་བའི་དཔལ་འབྱོར་མཉམ་ལས་ལ་སྐུལ་་་
འདེད་ཧུར་ཐག་བཏང་བར་གཡུར་དུ་ཟ་བའི་གྲུབ་་
འབྲས་ཐོབ་ཡོད་ཅེས་བརྗོད་པ་རེད།

（དཀོན་སྒྲོལ་གྱི་བསྒྱུར། རིག་རྡོར་དང་་་་་་་་་་་
དཀོན་སྒྲོལ་གྱིས་ཞུས）

རྫ་ཆུ་དང་མེ་ཀུང་གཙང་པོའི་མཉམ་ལས་ལས་ས་ཁུལ་འཕེལ་
རྒྱས་དང་དར་རྒྱས་ལ་སྒུལ་ཤུགས་ཆེན་པོ་བསྣན་པ།
—— ཐེ་ལན་དུ་བཅའ་སྡོད་ཀྲུང་གོའི་གཞུང་ཚབ་ཆེ་མོ་

ཁང་གི་གནས་སྐབས་ལས་ཚབ་དབྱང་ཤིན་ལ་བཅར་འདྲི་བྱས་པ།
ཤིན་ཧྭ་གསར་འགྱུར་ཁང་གི་གསར་འགོད་པ། མིང་ཏ་ཅུན་དང་། རེན་ཆན།

དབང་ཅིན་བཅས་ཀྱིས།

ཙམ་པབ་ཝེའི་གྲོང་མིས“ལག་འཁྲུད་ཡོ་ཆས”ལ་བརྟེན་ནས
ཏོག་གསར་གློ་ཚད་སྔོན་འགོག་བྱེད་པ།

ཤིན་ཧྭ་གསར་འགྱུར་ཁང་མཉམ་འབྲེལ་རྒྱལ་་་་་་་་་་
ཚོགས་ནས་གློག་འཕྲིན་འབྱོར་གསལ། ཚེས་25ཉིན་་་་་་་་
མཉམ་འབྲེལ་རྒྱལ་ཚོགས་བདེ་འཇགས་ལས་འཛིན་ལྷན་་་་་་་
ཚོགས་ཀྱི་ཟླ་འདིའི་རེས་སྐོར་ཀྲུའུ་ཞི་མཉམ་འབྲེལ་རྒྱལ་་་་་་་་་
ཚོགས་སུ་རྒྱུན་སྡོད་ཧིན་རྡུ་ཉི་ཞི་ཡའི་འཐུས་མི་ཏིས་ཨན·
ཁྲ་ཉིས་ཨ་རིས་དབྱི་རན་ལ“བཀག་སྡོམ་མགྱོགས་མྱུར་སླར་་
གསོ”བྱེད་འགོ་ཚུགས་རྒྱུའི་ལམ་སྲོལ་གནད་དོན་ཐད་བདེ་་་
འཇགས་ལས་འཛིན་ལྷན་ཚོགས་ཀྱི་ཁོངས་མིར་ལྟ་སྟངས་མི་
གཅིག་པ་ཡོད་པས་ཀྲུའུ་ཞིས་ཨ་རིས་བཏོན་པའི་བླང་བྱ་་་་་་་་
ལྟར་བྱ་སྤྱོད་སྤེལ་མི་སྲིད་ཅེས་བརྗོད་པ་རེད།

ཚེས་20ཉིན་ཨ་རིའི་རྒྱལ་དོན་བློན་ཆེན་ཧྥེང་ཧྥེ་ཨའོ་་་་
ཉིའུ་གཡོད་དུ་གནས་པའི་མཉམ་འབྲེལ་རྒྱལ་ཚོགས་སྤྱི་ཁྱབ་
པུའུ་རུ་བསྐྱོད་ནས་བདེ་འཇགས་ལས་འཛིན་ལྷན་ཚོགས་ལ་
ཨ་རི་ཕྱོགས་ཀྱིས་དབྱི་རན་ལ“བཀག་སྡོམ་མགྱོགས་མྱུར་་་་་་་
སླར་གསོ་བྱེད་པའི”ལམ་སྲོལ་སྤྱོད་འགོ་ཚུགས་རྒྱུའི་བརྡ་ཐོ་་
བཏང་བ་རེད། ཚེས་25ཉིན་འཛམ་གླིང་དབུས་ཤར་ས་་་་་་་
ཁུལ་དུས་བབ་སྐོར་གྱི་བདེ་འཇགས་ལས་འཛིན་ལྷན་ཚོགས་
ཀྱི་བརྙན་ལམ་ཡོངས་བསྒྲགས་ཚོགས་འདུའི་ཐོག་ཨུ་རུ་སུ་་་་་
དང་ཀྲུང་གོའི་འཐུས་མིས་ཁྲ་ཉི་བདེ་འཇགས་ལས་འཛིན་་་་་

ལྷན་ཚོགས་ཀྱི་ཀྲུའུ་ཞི་ཡིན་པའི་ངོས་ནས་ཨ་རི་ཕྱོགས་ཀྱིས་་་
བཏོན་པའི་རེ་བ་ཐག་གཅོད་ཇི་ལྟར་བྱེད་མིན་ཐད་སྐད་ཆ་་་
དྲིས་པ་རེད། ཁྲ་ཉིས་ངས་བདེ་འཇགས་ལས་འཛིན་ལྷན་་་་་
ཚོགས་ཀྱི་ཁོངས་མི་དང་འབྲེལ་བ་བྱེད་སྐབས་བདེ་འཇགས་
ལས་འཛིན་ལྷན་ཚོགས་ཀྱི་ཁོངས་མི་གཅིག་ཁོ་ནས་དམིགས་
བསལ་གྱི་ལངས་ཕྱོགས་བཟུང་བ་ལས་ཁོངས་མི་མང་ཆེ་་་་་་་་་
བར་བསམ་འཆར་མི་འདྲ་བ་འདུག་ཅེས་བརྗོད་པ་རེད།

ཚེས་25ཉིན་གྱི་བདེ་འཇགས་ལས་འཛིན་ལྷན་ཚོགས་་་
ཀྱི་ཚོགས་འདུའི་ཐོག་བདེ་འཇགས་ལས་འཛིན་ལྷན་ཚོགས་་
ཀྱི་ཁོངས་མི་མང་ཆེ་བའི་ནང་དབྱི་རན་གྱི་ཉིང་རྡུལ་གྲོས་་་་་་་
མཐུན་ནང་ཞུགས་མཁན་དབྱིན་ཇི་དང་། ཧྥ་རན་སེ། ཨུ་་་་
རུ་སུ། ཀྲུང་གོ འཇར་མན་བཅས་ཚང་མས་བསྐྱར་བཤད་་་
བྱས་པ་དང་། ཨ་རིས་2018ལོའི་ཟླ་5པར་དབྱི་རན་གྱི་་་་་་་
ཉིང་རྡུལ་གྲོས་མཐུན་ནས་དོན་པས་དེ་ནས་བཟུང“བཀག་་་
སྡོམ་མགྱོགས་མྱུར་སླར་གསོ”བྱེད་པའི་ལམ་སྲོལ་སྤྱོད་པའི་་་
ཐོབ་ཐང་མེད་པ་རེད།

2015ལོའི་ཟླ་7པར། དབྱི་རན་གྱིས་ཨ་རི་དང་།
དབྱིན་ཇི། ཧྥ་རན་སེ། ཨུ་རུ་སུ། ཀྲུང་གོ འཇར་མན་་་་་་་་་
བཅས་ཀྱི་དབར་དབྱི་རན་གྱི་ཉིང་རྡུལ་གནད་དོན་གྱི་་་་་་་་་་་་

ཕྱོགས་ཡོངས་ཀྱི་གྲོས་མཐུན་བཞག་པ་རེད། གྲོས་མཐུན་་་་་་
གཞིར་བཟུང་། དབྱི་རན་གྱིས་དེའི་ཉིང་རྡུལ་འཆར་གཞིར་
ཚོད་འཛིན་བྱ་རྒྱུའི་ཁས་ལེན་བྱས་པས་རྒྱལ་སྤྱིའི་སྤྱི་ཚོགས་་་་
ཀྱིས་དབྱི་རན་ལ་བཀག་སྡོམ་བྱེད་མཇུག་འགྲིལ་རྒྱུ་རེད།
མཉམ་འབྲེལ་རྒྱལ་ཚོགས་བདེ་འཇགས་ལས་འཛིན་ལྷན་་་་་་་
ཚོགས་ཀྱིས་དེ་རྗེས་གྲོས་ཆོད་ཨང་2231ལ་གྲོས་འཆམ་་་་་་་་་
བྱུང་ནས། དབྱི་རན་གྱི་ཉིང་རྡུལ་གྲོས་མཐུན་ལ་ཞིབ་་་་་་་་་་་་
བསྡུར་བྱས་པ་རེད། གྲོས་ཆོད་དེ་ལག་བསྟར་དུས་མཚམས་
11པར“བཀག་སྡོམ་མགྱོགས་མྱུར་སླར་གསོ་བྱེད་་་་་་་་་་་་་་
རྒྱུའི”ལམ་སྲོལ་གྱི་ནང་དོན་ཡོད་མོད། འོན་ཀྱང་དབྱི་རན་་
གྱི་ཉིང་རྡུལ་གྲོས་མཐུན་ནང་ཞུགས་མཁན་ཕྱོགས་ཀྱིས་གཞི་
ནས་ཉིང་རྡུལ་ལམ་སྲོལ་སྤྱོད་ཆོག་པའི་གཏན་འབེབས་བྱས་
ཡོད། བདེ་འཇགས་ལས་འཛིན་ལྷན་ཚོགས་ཀྱི་གྲོས་ཆོད་་་་་་
ཨང་2231ནང་གཏན་འབེབས་བྱས་པའི་མཉམ་འབྲེལ་་་་་་་
རྒྱལ་ཚོགས་ཀྱིས་དབྱི་རན་ལ་མཚོན་ཆ་དབོར་འདྲེན་བཀག་
འགོག་གི་མཚམས་འཇོག་དུས་ཚོད(2020ལོའི་ཟླ་10ཚེས་་་
18ཉིན)འཆར་ཉེར་ཡོད་པ་དང་བསྟུན། ཨ་རིས་བྱ་ཐབས་་
སྤྱོད་འགོ་ཚུགས་ནས་དབྱི་རན་ལ་མཚོན་ཆ་དབོར་རྒྱུ་་་་་་་་་་་་
བཀག་འགོག་མུ་མཐུད་བྱེད་རྩིས་ཡོད་པ་རེད།

བདེ་འཇགས་ལས་འཛིན་ལྷན་ཚོགས་ཀྱི་རེས་སྐོར་ཀྲུའུ་ཞིས་བསྟན་དོན།
དབྱི་རན་ལ“བཀག་སྡོམ་མགྱོགས་མྱུར་སླར་གསོ”བྱེད་པའི་ལམ་སྲོལ་སྤྱོད་འགོ་ཚུགས་མི་སྲིད།


